
Kiffartuunneqarnissamik isumaqatigiissutit pillugit § 37 naapertorlugu 
apeqquteqaammi 2012-208-imi apeqqummut 4-mut akissut 
 
Asasara Justus Hansen 
 
Apeqqutinut akissutinni, siusinnerusukkut nassiunneqartuni allassimavoq, 
allaffeqarfinniit Mittarfeqarfiit paasissutissiissutissaasa tiguneqarnissaat utaqqineqartoq. 
Tamanna pissutigalugu taamanikkut apeqqut 4 akineqarsinnaasimanngilaq. 
Taamaattumik apeqqut 4-mut akissut allakkami matumani takuneqarsinnaavoq. 
 

4. Air Icelandip Air Greenlandillu Kulusummut timmisartuussineri procentinngorlugu 

qanoq akuttoqatigiiaartigisimappat? 

Mittarfeqarfinnit ilisimatitsissutigineqarpoq, 2011-mi Kulusuup mittarfianit timmisartut 
aallartut 80,8%-ii piffissaq eqqorlugu aallarsimasut, aammalu Kulusummut tikittut 
89,6%-ii piffissaq eqqorlugu missimasut. 
 
Ajoraluartumik Mittarfeqarfiit naatsorsugaani timmisartuutileqatigiiffiit assigiinngitsut 
immikkoortinneqanngillat. Taamaattumik Air Iceland aamma Air Greenland qanoq 
akulikitsigisumik piffissamik eqquisarnersut akineqarsinnaanngilaq. 
 
Neriuppungali matuma siuliani akissut apeqqutip ilaata akineqarneranut 
iluaqutaasinnaassasoq. 

Inatsisartuni ilaasortaq, Justus Hansen, Demokraatit 


-/ Maani 


  


  


Kiffartuunneqarnissamik isumaqatigiissutit pillugit § 37 naapertorlugu


apeqqummut nr. 2012-208-imut akissut 
 


Asasara Justus Hansen 


 


Ilaasunik angallassinermut kiffartuunneqarnissamik isumaqatigiissutit pillugit 


apeqqutinnut qujanarsuaq. Apeqqutitit tulleriillugit akineqassapput. 


 
1.  Angallavinni  tunumut  tunumiillu  aamma  Tasiilap  Ittoqqortoormiullu  akornanni 


timmisartuussinerit  kiffartuussinermut  isumaqatigiissutip  iluaniittut,  qanormita 


akeqassagaluarpat  angallavinni  timmisartuussinerit  iluanaarniutigalugu 


ingerlanneqartuuppata? 


 


Tunumi  ilaasunik  angallassineq  pillugu  kiffartuunneqarnissamik  isumaqatigiissutit 


pingasuupput:  Isumaqatigiissummi  siullermi  timmisartut  suluusallit  atorlugit  Nerlerit 


Inaannut  timmisartuussineq  pineqarpoq,  isumaqatigiissutip  aappaani  Nerlerit  Inaata 


aamma  Ittoqqortoormiit  akornanni  qulimiguulimmik  timmisartuussineq  pineqarpoq, 


isumaqatigiissutillu  pingajuanni  Ammassalimmi  eqqaanilu  qulimiguulimmik 


timmisartuussineq pineqarpoq. 


 


Tassalu  timmisartut  suluusallit  atorlugit  Kulusummut  timmisartuussisarneq 


niuernermik tunngaveqarluni ingerlanneqarpoq. 


 


2005‐imi neqerooruteqartitsinermi qulimiguulinnut  isumaqatigiissutini marluusuni Air 


Greenland ajugaasuuvoq, aammalu  timmisartut  suluusallit atorlugit Nerlerit  Inaannut 


timmisartuussinermut isumaqatigiissummi Air Iceland ajugaasuulluni. 


 


Kiffartuunneqarnissamik  isumaqatigiissutit  aqqutigalugit  tapiissutitaqanngitsumik 


bilitsinut akit naatsorsorneqassappata, pissutsit arlallit eqqumaffigineqartussaapput. 


 


Siullermik  kiffartuunneqarnissamik  isumaqatigiissutinut  akiliutit 


kiffartuunneqarnissamik  isumaqatigiissummut  ataatsimoortillugit  akiliutaasarmata, 


aammalu ilaasumut ataatsimut tapiissutaasanngimmata eqqumaffigineqassaaq. 


 


Aappaattut  tapiisoqartanngikkaluarpat bilitsinut akit qaffasinnerusussaammata  ilaasut 


ikinnerujussuusussaagaluartut  eqqumaffigineqassaaq.  Ilaasartut  ikilippata,  bilitsit 


ataasiakkaat aningaasartuutinut amerlanerusunut matussutaasalissapput, tamatumalu 


kingunerisaanik  bilitsip  akia  qaffaqqittussaalluni.  Tassalu  timmisartumut  bilitsimut, 


akiviusunik  tunngaveqartumut  akiusoq  maannakkut  akiusumut  tapiissutitalimmut 


naleqqiulluni qaffasinnerulersussaavoq. 

Pingajuattut  ilaasut  amerlassutsimikkut  ukiumiit  ukiumut  allanngorartarmata, 


taamaattumillu  ilaasumut ataatsimut tapiissutit agguaqatigiinneri nikerartussaammata 


eqqumaffigineqassaaq. 


 


Matuma  kinguliani  takussutissiami  ilaasut  amerlassusii,  bilitsinut  akit 


agguaqatigiissinneri,  bilitsimut  ataatsimut  tapiissutit  aammalu  akit  akiviusunik 


tunngaveqartut  isumaqatigiissutinut  pingasunut  agguarneqarneri 


takutinneqarsinnaapput.  Taamatuttaaq  kiffartuunneqarnissamik  isumaqatigiissutinut 


ukiumoortumik tapiissutit tamarmiusut allanneqarput: 


 


Distrikti  Ilaasut 


(amerl.) 


Bilitsimu


t akit 


agguaqa


tigiissinn


eri 


Bilitsimu


t 


ataatsim


ut 


tapiissuti


t 


Bilitsimut 


aki 


akiviusun


ik 


tunngave


qartoq 


Kiffartuunneqarn


issamik 


isumaqatigiissutit 


akii 


Tunu  (Nerlerit 


Inaat) 


4.326  3.401  1.235  4.636  6.500.000 


Ittoqqortoormiit  1.684  739  3.105  3.844  6.052.000 


Ammassalik  12.307  689  491  1.180  6.757.000 


Takussutissiaq 1. (akit DKK‐jupput) 


 


Takussutissiaq 1‐imi, Tunumut kiffartuunneqarnissamik  isumaqatigiissutaasumi  ilaasut 


amerlassusii  ilaasunut  Reykjavikimut  toqqaannartumik  ingerlaqqittussanut,  kiisalu 


ilaasunut  Nerlerit  Inaannut  niusunut,  taamaalillutillu  Ittoqqortoormiinut 


ingerlaqqittussanut  tunngasuupput.  Tassalu  ilaasut  Ittoqqortoormiinut 


ingerlaqqittussat  kisiisa  isigissagaanni,  bilitsimut  ataatsimut  tapiissutissat 


amerlanerusussaagaluarput. 


 


Tamatuma  saniatigut  oqaatigineqareersutut  matuma  siuliani  naatsorsukkani, 


kiffartuunneqarnissamik  isumaqatigiissuteqartoqanngikkaluarpat  ilaasut 


amerlassusaasa timmisartuusseriaatsillu allannguutissaat sillimaffigineqarpoq. 


 


2.  Ukiumut  nunat  allamiut  qassit  ittoqqortoormiunukarlutillu  Ittoqqortoormiuniit 


aallartarpat  aamma  inummut  timmisartukkut  angallassamut  ataatsimut  qanoq 


angitigisumik  tapiisoqartarpa  angalaniartunut  Ittoqqortoormiuniit 


Ittoqqortoormiunut?  Apeqqutini  pineqarput  maannakkut  atuuttut 


kiffartuussinissamut isumaqatigiissutit. 


 


Nunanit  allamiut  qanoq  amerlatigisut  Ittoqqortoormiinut  Ittoqqortoormiiniillu 


angalasarnersut  qitiusumik  nalunaarsorneqanngillat.  Taamaattumik  tamanna 


paasiniarlugu  Air  Greenlandimit  angalasut,  Nerlerit  Inaanniit  Ittoqqortoormiinut 


qulimiguulimmik assartorneqartut aqqi tamarmik misissorneqarput. 


 


14.  september  2011‐miit  13.  september  2012‐imut  nunanit  allamiorpaluttunik  atillit 


katillugit 157‐it ilaasimapput. 

Kiffartuunneqarnissamik  isumaqatigiissusiortarnermi  najukkani  innuttaasut 


assartuussinermut  pisariaqartitaasa  qulakkeerneqarnissaat 


tunngavigineqartaraluartoq,  akiliuteqartarnermi  ilaasut  nunanit  allanit 


takornariaanersut  imaluunniit  Kalaallit  Nunaanni  najugaqartuunersut 


assigiinngisinneqarneq  ajorpoq.  Taamaattumik  nunanit  allaniit  ilaasunut  tapiissutit, 


ilaasut sinnerinut tapiissutitut amerlassuseqartarput. 


  


3.  Suna  pissutaava  angallannerup  iluani  kiffartuussinermut  isumaqatigiissutit 


tusarniaassutigineqarsimannginnerannut  aamma  2013‐miit  2015‐mut 


kiffartuussinissamut  isumaqatigiissutit  isumaqatigiissutigineqarnissaasa  tungaanut 


qanoq suleriaaseqartoqarpa? 


 


Kiffartuunneqarnissamik  isumaqatigiissutit maannakkut  atuuttut  siullermik  2006‐imiit 


2010‐mut  atuuttussatut  naatsorsorneqarput,  kisiannili  2012‐ip  naaneranut 


atuuttussanngorlugit  ukiunik  marlunnik  sivitsorneqarlutik.  Ilaasunik  angallassineq 


pillugu  kiffartuunneqarnissamik  isumaqatigiissusiornissaq  Naalakkersuisut 


akisussaaffigimmassuk, allaffeqarfimma neqerooruteqarnissamut najoqqutassat, 2013‐


imiit  kiffartuunneqarnissamik  isumaqatigiissutissat 


neqerooruteqartitsivigineqarnissaannut tunngaviliisussat ilusilersorlugit aallartippai. 


 


Neqerooruteqarnissamut najoqqutassat  taakku  ilusilersorneqarnerini, allaffeqarfimma 


siunissami  assartuussinissamut  paasissutissat  kissaatillu,  ukiup  qaangiuttup 


ingerlanerani,  ilaatigut  Assartuussineq  pillugu  Isumalioqatigiissitap  sulineranut, 


arlaleriarluni  innuttaasunik  ataatsimiititsiviusumut  aammalu  assartuussinermik 


soqutigisalinnik  ataatsimeeqateqarfiusumut  atatillugu  katersorneqarsimasut 


qimerloorpai. 


 


Neqerooruteqartitsinermi neqerooruteqartitsisup, tassalu matumani Namminersorlutik 


Oqartussat, neqerooruteqartitsinissamut najoqqutassanik  suliaqartussaavoq,  tassanilu 


piumasaqaatit arlalissuit,  sullissisup naammassisassai allassimasussaapput. Tamatuma 


kingorna  angallassisut  soqutiginnittut  tamarmik  suliassanut,  piumasaqaatigineqartut 


malillugit  naammaginartumik  naammassisinnaasamittut  isumaqarfigisaminnut 


neqerooruteqarnissamut  periarfissinneqarput.  Tassalu  aamma  soqutiginnittut 


tamarmik  neqerooruteqartitsinissamut  najoqqutassanik  nassinneqarnissamut 


periarfissinneqarput. 


 


Neqeroorutit  tamarmik  tiguneqarnerini,  neqeroorutit  kissaatinut  piumasaqaatinullu, 


neqerooruteqartitsinissamut  najoqqutassani  allassimasunut  naapertuunnerpaat 


toqqartorneqarput.  Neqeroorutit  aalajangersimasut  unammilleqatigiinnikkut 


sunnertiasunik,  soorlu  akinut  niuernermilu  suleriaatsinut  tunngasunik 


paasissutissartaqarmata,  allanut  saqqummiuteqqusaanatik  suliarineqarput. 


Taamaattumik neqeroorutit tamanut tusarniaassutigineqarnissaat ajornarsimavoq. 


 


Tamatuma  kingorna  piumasaqaatit,  neqerooruteqartitsinissamut  najoqqutassani 


aalajangersarneqarsimasut  tunngavigalugit  neqeroorutit  tiguneqartut  akornanni 


toqqartuisoqarpoq.  Toqqartuineq  tunngavigalugu  inassuteqaasiortoqarpoq, 


angallannermi  suliassat  assigiinngitsut  isumagineqarnissaannut  ataatsimut 


neqeroorutinik  ilaqartinneqartumik.  Inassuteqaat  taanna  Naalakkersuisunit 

suliarineqarpoq,  tamatumalu  kingorna  Inatsisartut  Aningaasaqarnermut 


Akileraartarnermut Ataatsimiititaliaanni suliarineqarluni. 


 


Tassalu  neqerooruteqartitsinermi  neqerooruteqarnissamut  najoqqutassat 


ilusilersorneqarnerinut  atatillugu  sunniuteqarnissaq  periarfissaavoq,  piffissamilu 


tassani  tusarniaaneq  ingerlanneqarsinnaavoq.  Oqaatigineqareersutut  Assartuussineq 


pillugu  Isumalioqatigiissitap  sulineranut  atatillugu  innuttaasunik,  soqutigisaqartunik 


il.il.  ataatsimiititsisoqartarsimammat,  neqerooruteqartitsinissamut  najoqqutassat 


suliarineqarnerini tamanut tusarniaasoqarsimanngilaq. 


 


Naluneqanngitsutut  Naalakkersuisut  aaqqiissutissatut  siunnersuutigisaat  Inatsisartut 


Aningaasaqarnermut  Akileraartarnermullu  Ataatsimiititaliap  akueriumanngilaa. 


Tamatumunnga  taarsiullugu  1.  januar  2013‐ip  kingorna  ilaasunik  assartuussinerup 


ingerlaannarnissaa  qulakkeerniarlugu  isumaqatigiissutit  atuuttut  Naalakkersuisunit 


sivitsorneqarput.  Tamatuma  saniatigut  politikkikkut  kissaateqarneq  tunngavigalugu 


Nerlerit  Inaata  timmisartuussivigineqarnissaa  Air  Greenlandimut  nutaamik 


isumaqatigiissusiorneqarpoq.  Air  Greenlandip  angisuunik  ingerlataqarnermini 


iluaqutissaqarnini  pissutigalugu  timmisartuutiminik  pitsaanerusunik  atuisinnaanera, 


taamaattumillu  Air  Icelandip  akigititaanit  akikinnerusumik  suliassanik 


naammassinnissinnaanera tamatumunnga pissutaavoq. 


 


Piffissarititaasoq  pissutigalugu  Namminersorlutik  Oqartussat  iluanni  taamaallaat 


tusarniaasoqarpoq. 


 


4. Air Icelandip Air Greenlandillu Kulusummut timmisartuussineri procentinngorlugu 


qanoq akuttoqatigiiaartigisimappat? 


 


Mittarfeqarfinnit  paasissutissat  allaffeqarfinniit  utaqqineqarput.  Paasissutissat  taakku 


pissarsiarineqariarunik immikkoortillugit nassiunneqassapput. 


 


5.  Ulloq  1.  januar  2013‐p  kingorna  Kulusuup  Islandillu  akornanni  ukioq  naallugu 


timmisartuussineq qanoq ingerlanneqassamaarpa? 


 


Timmisartut suluusallit atorlugit Kulusummut timmisartuussineq ullumikkut niuernermik 


tunngaveqarluni ingerlanneqarpoq, taamatullu aamma kiffartuunneqarnissamik 


isumaqatigiissutissani pisoqassaaq. 


 


Atuisunik tunngavissaqarneq pissutigalugu Kulusuup aamma Islandip akornanni Air 


Icelandip timmisartuussinini ingerlatiinnassagaa naatsorsuutigineqarsinnaavoq. Kiisalu 


piffissat ilaanni timmisartuussisarniarani Air Iceland aalajangissappat, Air Greenlandip 


angallavik timmisartuussivigisassagaa Namminersornerullutik Oqartussat Air 


Greenlandimut isumaqatigiissutigaat. Taamaattumik Kulusuup aamma Islandip 


akornanni siunissami timmisartuussisoqartarnissaa isumalluarfigisorujussuuara. 


 


Neriuppunga matuma siuliani apeqqutitit naammaginartumik akisimassallugit.  


 


Inussiarnersumik inuulluaqqusillunga 


 


Jens B. Frederiksen 





